
條目： 

《長者子制經》 

內容： 

526 佛說長者子制經  安世高譯 

 527 佛說逝童子經  支法度譯 

 528 佛說菩薩逝經  白法祖譯 

一施發願成佛，授記。 

 

出處： 

※參見《佛說長者子制經》(CBETA, T14, no. 526, p. 801, a13-c18)。 

※參見《佛說逝童子經》(CBETA, T14, no. 527, p. 802, a21-p. 803, a3)。 

※參見《佛說菩薩逝經》(CBETA, T14, no. 528, p. 803, b10-p. 804, a18)。 

 

條目： 

《須摩提長者經》 

內容： 

530  佛說須摩提長者經  支謙譯 

明無常，諸佛亦歸無常  小兼大意 

 

出處： 

※參見《佛說須摩提長者經》卷 1 (CBETA, T14, no. 530, p. 806, a2-p. 808, a7)。 

 

條目： 

《私呵昧經》 

內容： 



532  私呵昧經  支謙譯 

一、起菩薩意 

起者 1. 意喜，2.得休息 

二、行六度 

三、得無生忍 

四、得一切智 

    成佛，住六法：力，無畏，大悲，無見頂，三十二相。 

    用六法滅度：留五分，讚比丘德，散身，說無上道，十二部經，四自歸(四依)。 

非二乘所及，正諦。 一一以六事說。 

A、生兜率，極樂，妙藥國土。 

B、授記   好 

C、「十道地，三篋經，及普明(般若)度無極」──似是經名 

 

出處： 

一、起菩薩意 

起者 1. 意喜，2.得休息 

※參見《私呵昧經》卷 1 (CBETA, T14, no. 532, p. 810, b13-19)： 

私呵昧白佛言：「以起意者，為有幾意喜？」 

佛言：「以起菩薩意者，有六意喜。何等為六？一者以得喜意不離佛；二者受決語入正

道；三者作醫王主治人生、老、病、死；四者我作將，從生死脫人於五道；五者我作

海中大船師主，度脫海流人；六者我在冥中作大明主，破壞愚癡。是為六意喜。」 

※參見《私呵昧經》卷 1 (CBETA, T14, no. 532, p. 810, b28-c6)： 

私呵昧白佛言：「以何喜意，為有幾功德休息？」 

佛言：「以起菩薩意者，有六事身意得休息。何等為六？一者以得從地獄、禽獸、餓鬼

勤苦脫出，身意得休息；二者以得脫於八難處；三者以得脫諦，不復入九十六種道；

四者以得度應儀各佛法；五者以得在第一法器不復轉；六者以住佛嚴教，不斷佛道。

是為六功德休息。」 

二、行六度 

※參見《私呵昧經》卷 1 (CBETA, T14, no. 532, p. 810, c15-19)： 

私呵昧白佛言：「起菩薩意者，當復行何等法所可作者？」 



佛言：「起菩薩意者，當向行六事。何等為六？一者當行布施，二者當持戒，三者當忍

辱，四者當精進，五者當一心，六者當行智慧。是為六事行。」 

三、得無生忍 

※參見《私呵昧經》卷 1 (CBETA, T14, no. 532, p. 810, c27-p. 811, a8)： 

私呵昧白佛言：「菩薩欲得無所從生法忍，當何以致之？」 

佛言：「菩薩有六事行，疾得無所從生法忍。何等為六？一者不計有身，二者不計有

人，三者不計有壽，四者不計有形，五者不計無有，六者不計常有。是為六事行。菩

薩從是疾得無所從生法忍。」 

佛爾時便說偈言： 

「吾我人及與壽，  亦不計有是形， 

 心不念有與無，  智慧者當遠離。 

 口所說因緣法，  其因緣無所有， 

 一切法無所起，  以是故得法忍。」 

四、得一切智 

    成佛，住六法：力，無畏，大悲，無見頂，三十二相。 

    用六法滅度：留五分，讚比丘德，散身，說無上道，十二部經，四自歸(四依)。 

非二乘所及，正諦。 一一以六事說。 

※參見《私呵昧經》卷 1 (CBETA, T14, no. 532, p. 811, a9-p. 812, b17)： 

私呵昧白佛言：「菩薩大士已得無所從生法忍，用幾事得一切智？」 

佛言：「菩薩大士已得無所從生法忍，有六事得一切智。何等為六？一者得身力，二者

得口力，三者得意力，四者得神足力，五者得道力，六者得慧力。」 

…… 

佛爾時便說偈言： 

「身勇猛不可計，  無有能破壞者， 

 若以火及與刀，  終不能害是身。 

 …… 

 若以得成道覺，  即能覺致尊雄， 

 佛與皆悉具足，  便從是轉法輪。」 

私呵昧白佛言：「已成一切智，如來無所著正真覺，用幾法住？」 

佛言：「成一切智，童孺如來用六法住。何等為六？一者佛十種力，二者四無所畏，三



者佛十八法不共，四者有大哀，五者一切無能見佛頂者，六者有三十二大人之相。是

為六法住。」 

…… 

私呵昧白佛言：「已得一切智，如來無所著正真覺，用幾法滅度？」 

佛言：「已得一切智，童孺！如來用六法滅度。何等為六滅度？時童孺！如來便留五分

滅度。何等為五？一者戒身，二者定身，三者智慧身，四者度脫身，五者度脫示現

身。是為留五分不滅。愍傷一切人故。滅度時，童孺！如來以無央數事，讚歎、稱譽

比丘僧功德，令人布施。哀愍一切人故，滅度時，童孺！如來因散身骨令如芥子。哀

傷一切人故，滅度時，童孺！如來為諸菩薩說我所以索無上正真道者。但用愍傷一切

人故，滅度時，童孺！如來用十方人故，因說十二部經，令一切人各得其所。何等十

二？一者聞經，二者說經，三者聽經，四者分別經，五者現經，六者譬喻經，七者所

說經，八者生經，九者方等經，十者無比法經，十一者章句經，十二者行經。是為十

二部經。哀護一切人故，滅度時如來因廣說四自歸。何等為四？一者但取要不取識；

二者但取法不取識；三者但取慧不取形；四者但取正不取說。是為四自歸。已得一切

智，童孺如來以是六法滅度。」 

…… 

私呵昧白佛言：「如來滅度後，有幾功德非應儀各佛所能及？」 

佛言：「童孺！如來滅度後，有六功德，非應儀各佛所及也。何等為六？一者如來滅訖

後，舍利得供養，諸天、龍、鬼神、質諒神、執樂神、金鳥神、似人形神、胸臆行

神、人、非人，皆來供養舍利，為作禮，無有極；二者如來滅訖後，人皆從三界得出

——欲界、色界、無色界；三者如來滅訖後，四輩弟子行福供養比丘僧；四者如來滅

訖後，十二部經悉遍布閻浮提內；五者如來滅訖後，若邊地及諸大國不解經法，無義

理處，及諸外道法於其中當興盛；六者如來滅訖後，若有人聞佛所行、佛神足、佛變

化、佛智慧，多起愛清淨，恭敬起意，從是因緣，得生天上，人中受福。是六功德，

非應儀各佛所能及。」 

…… 

私呵昧白佛言：「云何無上正真道為諦？」 

佛言：「有六法為諦。何等為六？一者眼離色是為諦，耳、鼻、口、身、意離色是為

諦。」 

A、生兜率，極樂，妙藥國土。 

※參見《私呵昧經》卷 1 (CBETA, T14, no. 532, p. 812, c22-p. 813, b7)： 

佛告私呵昧童孺言：「過去諸佛皆授若決已，我今亦當復授若決。今現在無央數國土諸

佛轉法輪者，是諸佛皆復授若決已。」 

私呵昧童孺從佛聞所授決，便大歡喜，即住虛空去地百四十丈，從上下來，以頭面著

佛足，為佛作禮。…… 



佛爾時便為五百弟子說偈言： 

「是五百諸弟子，  今悉來在此間， 

 當爾時於後世，  皆當發菩薩心。 

 …… 

 諸弟子莫愁憂，  雖勤苦不能久， 

 於是世壽終後，  便生上兜術天。 

 當願生安隱國，  壽無極法王前， 

 妙藥王國土中，  無怒佛教授處。 

 常當願到彼生，  於是世壽終後， 

 便於彼得神足，  悉供養諸佛前。 

 行六法得自成，  今佛時悉授決， 

 皆度脫三惡道，  以遠離八難處。 

 諸邪道及大網，  以裂壞得脫去， 

 無所著緣一覺，  於其中悉過上。」 

B、授記   好 

※參見《私呵昧經》卷 1 (CBETA, T14, no. 532, p. 813, b14-21)： 

「佛爾時便為阿難說偈言： 

「私呵昧在上頭，  弟子中師第一， 

 皆當共同一劫，  於人中為尊雄。 

 當於是賢善劫，  後五濁弊惡世， 

 悉於中畢其罪，  便從是得神足。 

 然其後神足具，  便飛到億剎土， 

 供養已便得佛，  其佛號蓮花上。」 

C、「十道地，三篋經，及普明(般若)度無極」──似是經名 

※參見《私呵昧經》(CBETA, T14, no. 532, p. 812a1-6)： 

「諸菩薩所當行，今數習起好心， 

 十道地三篋經，及普明度無極， 

 哀一切人非人，於後世作示現。 

 便廣說四自歸，一切無持諸法， 

 哀世俗說是經，佛爾時便滅訖。」 



 


